Sentenza tat-23.10.2023
Sessjoni tal-Vitorja

Qorti tal-Magistrati (Malta)

RIK NRU 140/2022: RIMUS TRADING AGENCY LIMITED (C20020)
V. MAIN STORE FOODS LTD (C93592) U NICOLE XUEREB (KI.
383787M)

(AMMONT DOVUT - IS-SOLIDARJETA’ M’HIJIEX PREZUNTA F’OBBLIGAZZJONIJIET CIVILI IZDA HIJA
PREZUNTA GHALL-GARANTI TA’ OBBLIGAZZJONIJIET KUMMERCJALI UKOLL JEKK MA JKUNX
KUMMERCJANT)

MAGISTRAT: DR. VICTOR G. AXIAK
23 ta’ Ottubru 2023

IL-QORT],

wara li rat ir-rikors ta’ Rimus Trading Agency Limited! (“il-kumpanija rikorrenti” jew
“ir-rikorrenti”) ipprezentat fit-8 ta’ Lulju 2022 li permezz tieghu talbet lil Main Store
Foods Limited (“il-kumpanija intimata”) u lil Nicole Xuereb (“l-intimata”) - flimkien “I-
intimati” - jghid ‘l ghaliex m’ghandomx jidhru fid-data appuntata ghas-smiegh:

‘u tghidu ghaliex ma ghandkomx tkunu ikkundannati, solidalment u indivizibilment
bejnietkom, thallsu lis-socjeta’ rikorrenti s-somma ta’ ghaxart elef u disa’ mija u hamsa u
hamsin Euro u hamsin centezmi (€10,955.50c) rapprezentanti I-bilanc tal-prezz ta’
merkanzija lilkom mibjugha u konsenjata.

Bl-ispejjes, inkluzi dawk tal-mandat ta’ sekwestru kawtelatorju numerat li gie
prezentat kontestwalment, u bl-imghax kummercjali b’effett mit-2 ta’ Dicembru 2020, li hija
d-data ta’ I-ahhar konsenja, sad-data tal-effettiv pagament, kontra l-intimati li huma minn
issa ngunti ghas-subizzjoni’

wara li rat ir-risposta tal-intimati pprezentata fil-25 ta’ Ottubru 20222 li permezz taghha
eccepew Kif gej:
1) Illi preliminarjament id-dejn mitlub ma sar bl-ebda konnessjoni ma Nicole

Xuereb.

2) Illi d-debitur principali ta’ dan id-dejn hija s-Socjeta Main Store Foods I.td

3) Illi I-konvenuta Nicole Xuereb dahlet biss bhala direttur manigerjali ta’ din
il-kumpanija wara d-demora ta zewgha Christopher Xuereb fis-sena 2019

u dan kif ser jirrizulta aktar car waqt it-trattazzjoni tal-kaz odjern.

4) Illi Nicole Xuereb ma tistax tinzamm bhala garantor ta tale dejn mis-

Socjeta Rimus Trading Agency Limited.

3) Illi l-ebda cheque ma gatt hareg favur is-Socjeta rikorrenti minghand
Nicole Xuereb u ghalhekk il-konvenuta ma accettat gatt illi tale dejn huwa

taghha u ghalhekk mhix il-legittima kontradittrici.

6) Illi anke kieku jirrizulta li nhareg xi cekk mill-konvenuta Nicole Xuereb

dan ma jfissirx illi id-debitu huwa taghha personalment.

7) Di piu skond I-Artikolu 1929 tal-kodici Civili il-garanzija ma tistax tkun

prezunta izda ghandha tkun espressa.

8) Illi I-konvenuta Nicole Xuereb ma tistghax tinzamm responsabbli
personalment ghal tale dejn jekk dejjem jirrizulta stante illi ma kenitx

topera minn tale kumpanija appena sar tale dejn.

9) Salv eccezzjonijiet ulterjuri.

wara li semghet ix-xhieda u fejn applikabbli grat it-traskrizzjoni tat-testimonjanza

taghhom,

wara li rat l-atti kollha processwalli,

ged taghti din is-

Sentenza

1.

Is-somma mitluba mir-rikorrenti tirrapprezenta prezz ta’ merkanzija mibjugha
u kkonsenjata lill-kumpanija intimata Main Store Foods Ltd. Mill-affidavit ta’
Christopher Ciapparas3, Chief Financial Officer, u Sabrina Micallef Schiavone*
impjegata, jirrizulta inter alia illi:

i. l-oggetti mibjugha kienu prodotti tal-ikel;

ii. l-oggetti nbieghu mill-15 ta’ Settembru 2020 sat-2 ta’ Marzu 2021;

iii. fl-10 ta’ Dicembru 2019 l-intimata Nicole Xuereb, fil-vesti taghha ta’
direttur tal-kumpanija intimata, iffirmat credit application formS5 fejn
apparti li permezz taghha l-kumpanija inghatat credit terms ta’
disghin gurnata, l-istess intimata accettat ukoll illi tintrabat
personalment in solidum mal-kumpanija intimata ghall-
obbligazzjonijiet taghha inkluz l-obbligazzjoni ta’ hlas tal-prodotti
mixtrija mill-kumpanija rikorrenti.

2. Minn dak li ddikjara Mirco Grechs, delivery man impjegat mar-rikorrenti, u mill-
fatt illi ma kienx hemm kontestazzjoni f'dan ir-rigward mill-intimati, m’hemmx
dubbiju illi I-oggetti elenkati fil-fatturi a fol 24-28 tal-process gew filfatt
mibjugha u ikkonsenjati lill-kumpanija intimata fuq ordnijiet taghha stess.

3. Imbaghad fis-seduta tat-23 ta’ Ottubru 2023 l-intimata Nicole Xuereb xehdet illi
kienet qed tikkonferma illi hija kienet iffirmat il-credit application form in
kwistjoni.

4. Huwa car, anke mir-risposta tal-intimati nfushom, illi -ammont mitlub huwa
dovut mill-kumpanija intimata u li nqabzu d-disghin (90) gurnata kreditu li kien
offrut lilha permezz tal-ftehim in kwistjoni.

5. L-intimata qed tikkontendi perd illi dan huwa dejn ¢ivili u hija ma ghandha
taghti xejn ghaliex il-garanzija ma tistax tkun prezunta.

6. L-Artiklu 1089 tal-Kap. 16 jipprovdi illi:

3 Fol 23-33
4 Fol 34-39
5Fol 30-33
6 Fol 44

‘1089. Ma jitgiesx li hemm solidarjeta. Jekk ma tkunx iddikjarata mil-ligi, ghandha
tkun miftiehma espressament.’

7. lIssafdan ir-rigward anke jekk gratio argomenti d-dejn kien ta’ natura ¢ivili,
xorta hareg mill-provi illi I-intimata obbligat ruhha personalment in solidum
mal-kumpanija intimata ghall-hlas tal-prodotti mixtrija minghand il-kumpanija
rikorrenti. F'dan ir-rigward 1-Art. 1934 u 1935 tal-Kap. 16 jipprovdu kif gej:

‘“1934. li-garanti hu obbligat biss ihallas meta jonqos id-debitur prin¢ipali, illi qabel
xejn ghandu jigi eskuss fuq il-beni tieghu.

1935. Il-beneficcju tal-eskussjoni ma jghoddx

(a) jekk il-garanti jkun irrinunzja ghal dan il-benefi¢¢ju;

(b) jekk il-garanti jkun obbliga ruhu in solidum mad-debitur;

(¢) jekk id-debitur jista’ jaghti ec¢ezzjoni personali, bhal dawk imsemmija fl-artikolu
1926;

(d) jekk id-debitur ikun sar mhux solvibbli.’

8. Fil-verita pero ftit jista’ jkun hemm dubbiju illi I-bejgh tal-istess oggetti tal-ikel
ma kienx ghall-konsum personali tad-dirigenti tal-kumpanija imma kien ghal
skopijiet kummercjali u li I-obbligazzjonijiet in kwistjoni kienu ta’ natura
kummer¢jali u ghalhekk atti tal-kummer¢ ai termini tal-Art. 5 tal-Kap. 13 tal-
Ligijiet ta’ Malta.

9. Aitermini tal-Art. 115 tal-Kap. 13 tal-Ligijiet ta’ Malta:

“115. (1) Fl-obbligazzjonijiet kummercjali, hu prezunt, jekk ma jkunx hemm ftehim
kuntrarju, li I-ko-debituri huma obbligati in solidum.

(2) L-istess prezunzjoni tghodd ghall-garanti, ukoll jekk ma jkunx kummer¢jant, illi
jaghmel tajjeb ghall-obbligazzjoni kummercjali.’

10. Ghalhekk huwa ¢ar illi I-intimata hija ukoll debitri¢i tal-kumpanija rikorrenti
ghall-istess ammont dovut mill-kumpanija intimata. Dan ifisser illi r-rikorrenti
kellha ghazla li taghzel min ghand min titlob 1-ammont dovut lilha u fil-fatt
ghazlet illi taghmel it-talba kontra z-zewg debituri in solidum.

Decizjoni
Ghal dawn ir-ragunijiet il-Qorti tiddisponi minn din il-kawza billi filwaqt li tichad
l-e¢cezzjonijiet tal-intimati, tilqa’ t-talbiet tal-kumpanija rikorrenti, tiddikjara li

l-intimati huma debituri in solidum tal-kumpanija rikorrenti fis-somma ta’
ghaxart elef, disa’ mija u hamsa u hamsin euro u hamsin ¢entezmu (€10,955.50)
rapprezentanti l-bilanc¢ tal-prezz ta’ merkanzija mibjugha u kkonsenjata lill-
Kkumpanija intimata u tikkundanna lill-istess intimati jhallsu din is-somma lill-
kumpanija rikorrenti flimkien mal-imghax u l-ispejjez kif mitluba.

V.G. Axiak Y.M. Pace

Magistrat Dep. Registratur



